
Introduzzjoni 

 

 

Huwa fatt magħruf li matul l-ahhar numru ta’ snin,  l-industrija turistika f’Malta 

rreġistrat żjieda sostanzjali fin-numru ta’ turisti li żaru lil Malta. Dan is-suċċess xi ftit 

jew wisq inħass ukoll fil-gżira Għawdxija  għaliex skond l-uffiċċju Nazzjonali ta’ l-

istatistika, Għawdex kellu żjieda netta fl-iljieli ta’ 13% is-sena 2016 fuq l-2015. Dan 

ifisser li matul l-2016,  f’Għawdex kellna l-fuq minn 134,173 lejl iktar mis-sena 2015. 

Dan l-andament posittiv qed ikompli wkoll matul is-sena kurrenti 2017. 

 

Għal Għawdex dawn iż-żidiet huma ta’ importanza sinifikattiva,   għaliex t-

turiżmu huwa l-perm ta’ l-ekonomija Għawdxija. Għalhekk hemm in-neċessita’ li 

din l-industrija tibqa’ tingħata attenzjoni partikulari fir-rigward tal-gżira 

Għawdxija, mhux bil-kliem biss, izda bil-fatti, b’azzjonijiet konkreti, u b’mizuri 

korrettivi.  

 

Huwa twemmin rikonnoxxut u maqbul anke mill-partiti politici,  li Għawdex huwa 

destinazzjoni distinta u għaldaqstant dan it-twemmin irid ikun imsaħħaħ bi 

strutturi maħsuba li jipproġettaw, jippromwovu u jpoġġu lil Għawdex bħala Gżira 

u destinazzjoni differenti, bbazati fuq il-merti u l-karatteristici unici tagħha. Din il-

vizzjoni ta’ Ghawdex bhala destininazzjoni distinta tfisser ukoll li Ghawdex ikun 

destinazzjoni kumplimentari ghal pajjiz. minn Malta. 

 

Sabiex jintlaħaq u jissahhah dan il-għan hemm bzonn li nibdew naħsbu u nħarsu 

b’mod differenti minn kif għamilna sa issa,  fir-rigward tat-turizmu f’Għawdex.  

Dan kien il-qafas li fih il-Kunsill tal-Gozo Tourism Association għarbel, iddiskuta u 

minn fost il-ħafna proposti ġew magħżula dawn li gejjin, sabiex jigu kkunsidrati fit-

tfassil tal-programm elettorali tal-partiti politici Maltin. 

Governanza Regjonali 

 

Matul iz-zmien l-Ghawdxin dejjem stinkaw sabiex itejjbu l-qaghda ekonomika u 

socjali ta’ Ghawdex. Kienet l-insistenza, il-konvinzjoni u l-perseveranza li waslu 

sabiex f’Ghawdex u ghal Ghawdex  jitwaqqfu diversi struturi regjonali bhalma 

huma: il-Kunsill Civiku ta’ Ghawdex, Is-Segretarju Amministrattiv ghal Ghawdex, 

il-Ministeru ghal Ghawdex, kif ukoll id-diversi korpi kostitwiti bhal Gozo Tourism 

Association, il-Gozo Business Chamber u l-Kumitat Regjonali ghal Ghawdex. 

Filwaqt li dawn l-istrutturi imsemmija kienu u ghadhom relevanti sabiex intlahaq 

il-progress li qed ingawdu llum,  madankollu  l-Gozo Tourism Association thoss li 

wasal iz-zmien li Ghawdex ikollu iktar devoluzzjoni tal-poter mill-Gvern Centrali. 

Ghal dan il-ghan il-Gozo Tourism Association qed tipproponi t-twaqqif ta’ 

Assembleja Regjonali maghmula mir-rapprezentati eletti Ghawdxin li jkunu gejjin 

mill-lokalitajiet kollha, kif ukoll mir-rapprezentanti tal-imsiehba socjali Ghawdxin. 

Bit-twaqqif ta’ din l-Assembleja ma tfissirx l-abolizzjoni tal -Ministeru ghal 

Ghawdex. Anzi dan il-Ministeru ghandu jigi rristruturatt sabiex jaqdi l-funzzjoni 

ezekuttiva tieghu ahjar. 
 

 

Struttura Legali Għat-Turiżmu Għawdxi 

 

Wara li fuq proposta elettorali ssuggerita mill-Gozo Tourism Association, gie 

mwaqqaf id-Direttorat ghat-Turizmu u Zvilupp Ekonomiku fi hdan il-Ministeru ghal 

Ghawdex, jista jinghad li issa fl-amministrazzjoni centrali f’Ghawdex ghandna 

min qed jiehu hsieb u ssegwi l-andament turistiku tal-Gzira Ghawdxija. Dan kien 

pass fid-direzzjoni t-tajba u diga qed naraw rizultati pozittivi. 

 

Madanakollu sabiex verament Ghawdex ikun destinazzjoni distinta irrid ikun 

hemm iktar impenn politiku sabiex t-turizmu f’Ghawdex ikun iktar sostenibbli. 

F’dan ir-rigward il-Gozo Tourism Association qed tipproponi li titwaqqaf b’ligi,  

Entita’ tat-Turizmu għal Għawdex b’objettivi ċari li tirrekklama u tippromwovi lil 

Għawdex,  bhala destinazzjoni distinta minn Malta,  izda fl-istess ħin 

kumplimentari għaliha.  

 

Għalkemm Għawdex huwa parti integrali mill-pakkett turistiku Malti, huwa fatt 

maghruf,  li destinazzjoni Malta hija ta’ kompetizzjoni diretta għal Għawdex u 

għaldaqstant Għawdex  joffri kompetizzjoni diretta lil Malta. Sabiex tilhaq l-

iskopijiet taghha din l-entita’ jrid ikollha kemm r-rizorsa finanzjara, kif ukoll dik 

umana. 

Aċċess lejn il-Gzejjer Maltin 
 

Low Cost Carriers u l-Air Malta 

 

Il-Gozo Tourism Association tirrikonxxi l-fatt li l-introduzzjoni tal-low cost carriers fl-

2006 kienet  l-kontributur ewlieni sabiex Malta qed tikseb success wara l-iehor fin-

numri ta’ turisti li qed izuru l-Gzejjer Maltin. Dan ghaliex issa iktar min qatt qabel 

Malta u Ghawdex saru ferm iktar accessibli u milhuqa min iktar ajruporti fl-

Ewropa. 

 

Mandankollu dan l-izvillup posittiv, affettwa lill-linja nazzjonali Maltija Air Malta 

tant li llum tinsab f’diffikultajiet ghas-soppravivenza taghha. Ghaldaqstant il-

Gozo Tourism Association qed titlob lill-Partiti Politici sabiex fil-programmi 

elettorali rispettivi taghhom jahsbu ghall-pjan konrett u ta’ malajr sabiex l-Air 

Malta tqum fuq saqajja sabiex tkun tista tikkompeti fis-suq liberali izda difficli tal-

avjazzjoni.  

 

Il-Gozo Tourism Association temmen li wahda mis-soluzzjonijiet ghall-Air Malta hija 

li l-Gern ibiegh is-sehem tieghu fil-linja nazzjonali lil investiture Maltin u 

eventwalment anke li pubbliku ngenerali. Wara dan il-pass ta’ ristrutturar, it-

tmexxija tal-Air Malta ghandha tfittex bil-ghaqal sieheb strategiku li permezz 

tieghu l-Air Malta tkabbar il-potenzjal taghha bhala linja tal-ajru li tista tghaqqad 

l-Ewropa ma’ pajjizi vicini taghna.   

 

Konnettivita’ alternattiva u sostenibbli 

 

Sabiex it-turiżmu f’Għawdex  ikun sostenibbli jeħtieg li l-gżira tkun dejjem 

aċċessibbli lejl u nhar, u  matul is-sena kollha. Huwa fatt maghruf li matul dawn l-

ahhar tletin sena sar hafna zvilupp infrastruturali fejn jidhol l-access bil-bahar 

bejn Malta u Ghawdex.  Dan l-izvilupp li kien jinkludi l-bini ta’ tlett vapuri godda u 

l-bini tat-terminals tal-Mgarr u c-Cirkewwa,  kompla ghen sabiex it-turizmu 

f’Ghawdex ma’ jaqax lura. 

 

Servizz bil-bahar 

 

Bhalissa dan huwa l-unika konnettivita’ li wiehed jista juza sabiex jaqsam bejn 

Malta u Ghawdex. Ghalhekk is-serizz huwa wiehed tajjeb hafna, xorta wahda 

jibqa l-fatt lid an is-servizz iridu nkomplu ntejbuh u nsahhuh. Ghaldaqstant u 

minhabba iz-zjieda kontinwa tal-uzu ta’ dan il-mezz, Il-Gozo Tourism Association 

qed tipproponi sabiex anke  ggwadanja minnu Ghawdex, qed ikollu wkoll 

impatt negattiv fuq it-turizmu domestiku lejn Ghawdex. Dan ghaliex il-low cost 

carriers anke permezz tal-intervent finanzjarju tal-MTA,  qed joffru prezzijiet 

kompettivi mhux biss lit-turist barrani li jrid jigi Malta,  izda anke lil Maltin li issa 

ghandhom l-opportunita’ li jsiefru lejn diversi bliet fl-Ewropa bi prezzijiet ferm 

irhas. Dan l-izvilupp qed ikun ta’ detriment ghal Gzira Ghawdxija, ghaliex il-Maltin 

qed jaghzlu li jmorru s-safar milli jqattghu l-vaganzi taghhom fil-Gzira Ghawdxija. 

 

F’dan ix-xenarju l-Gozo Tourism Association qed tipproponi li dawk il-Maltin li 

jghaddu lejl jew iktar f’Ghawdex ihallsu l-prezz tal-Ghawdxin sabiex jaqsmu fuq il-

vapuri tal-Gozo Channel. Din ghandha titqies bhala mizura favur is-suq 

domestiku li  tant huwa important ghal Ghawdex fix-xitwa. 

 

 

Servizz bl-ajru 

 

Madanakollu l-Gozo Tourism Association xorta wahda temmen li destinazzjoni 

turistika u distinta bhalma huwa Ghawdex ma’ jistax ikollu tip ta’ access wiehed 

u dak marbut mall-bahar biss.  Għalhekk Il-Gozo Tourism Association qed titlob li 

kemm jista jkun malajr Għawdex jerġa jkollu l-airlink ma’ Malta. Mill-esperjenza 

ta’ żewġ operazzjonijiet bil-helicopter minn żewġ kumpaniji differenti, li ma’ 

kienux finanzjarjament viabbli, Il-Gozo Tourism Association qed terġa tressaq il-

proposta li hija wahda finanzjarjament sostentibbli sabiex Għawdex ikollu airstrip 

b’kapaċita’ li tagħmilha possibbli li jinżlu u jtiru minn fuqha ajruplani zgħar li jġorru 

madwar 20 passiġġier.   

 

B’dan il-mod Ghawdex ikun jista jigi milhuq b’mod aktar efficenti u malajr mit-

turisti li jaslu l-ajruport Internazzjonali ta’ Malta. Barra minhekk permezz ta’ din il-

facilita’ jkunu qed noholqu opportunita’ sabiex Ghawdex jista jattira lejh turisti li 

jinzlu direttament fil-Gzira min Gzejjer girien taghna minghajr ma’ jkollhom 

ghaliex jinzlu Malta qabel.  

 

Il-Gozo Tourism Association qed tipproponi wkoll li  isiru studji dettaljati dwar il-

viabilita’ finanzjara ta’ dan l-operat, kif ukoll studju dwar l-impatt ambjentali. 

Dan qed nipproponuh fid-dawl ta’ studji li diga saru u qed isiru fuq il-possibilta’ 

ta’ mina taht qiegh il-bahar.  Kull tip ta’ access ghal Ghawdex ghandu jinghata 

l-istess importanza u mhux niddiskriminaw bejn proposta u ohra. 

Mina taht qiegh il-bahar bejn Malta u Ghawdex 

 

Il-Gozo Tourism Association hija konxja mill-fatt li  prezentament ghaddej process 

ta’ studji geologici u teknici, sabiex jigi determinat il-viabilita’ geologika, 

ambjentali, strutturali u finanzjarja ta’ access bejn Malta u Ghawdex permezz ta’ 

mina taht qiegh il-bahar bejn Malta u Ghawdex.  

 

Ghalkemm il-Gozo Tourism Association taqbel li ghandhom jigu esplorati diversi 

tipi ta’ access, madankollu l-Assozzjacjoni  temmen li  dan l-izvilupp infrastruttural 

irid jifforma parti minn sistema integrali li tghaqqad lil Ghawdex ma’ diversi 

destinazzjonijiet f’ Malta permezz ta’ sistema tat-trains. Dan il-mezz ta’ metro 

verament imbaghad ikun qed jaqdi l-bzonnijiet socjali u ekonominci tal-

Ghawdxin.    

 

Madankollu Il-Gozo Tourism Association thoss li f’dan ir-rigward hemm bzonn ta’ 

konsultazzjoni iktar mas-settur turisitku milli saret sa’ issa. Ma’  jaghmilx sens li 

settur tant important bhalma huwa s-settur turistiku jigi skartat u imhalli barra 

f’dan il-process ta’ konsultazzjoni u l-istudji li qed jithejjew bhalissa. 

 

 

Titjieb fl-infrastrutura tal-portijiet Ghawdxin 

 

Prezentament Għawdex huwa moqdi permezz ta’ port wiehed dak tal-Mgarr. 

Madankollu dan il-port sar zghir wisq ghall-attivita’  marttima li qed ikun hemm. 

Il-port tal-Mgarr barra li huwa l-bazi tal-vapuri tal-Gozo Channel, qed jakkomoda 

wkoll Yatch Marina, bazi ghas-sajjieda Ghawdxin, bazi ghal-patrol boat tal-Forzi 

Armati, kif ukoll ghal hatt ta’merkanzija li  tkun gejja direttament min barra minn 

Malta. 

 

Ghalhekk il-Gozo Tourism Association qed tipproponi li wara studji dettaljati jsir 

investiment infrastruttural fil-Port ta’ Marsalforn, li barra li jaqdi l-funzjoni tieghu ta’ 

bajja,  jrid ikun hemm titjib sabiex tinholoq yatch Marina kif ukoll jkun facilitajiet 

sabiex tigi introdotta linja bil-bahar bejn Ghawdex u Sqallija. B’dan il-mod ikun 

qed nesponu lil Ghawdex ma’ Gzira girien taghna li ghandha popolazzjoni ta’ 7 

miljun ruh li nistghu nattiraw sabiex jghaddu l-vaganzi taghhom,  90 kilometru l-

boghod minn darhom. Kull zvilupp fil-bajja ta’ Marsalforn irid issir fil-qafas ta’ pjan 

holistiku u wisa li jindirizza l-partikularitajiet kollha ta’ din il-lokalita’ turistika 

ewlenija f’Ghawdex. 

Boutique Cruises 

 

Ghalkemm matul 2016 Ghawdex irnexxilu jattira numru sabieh ta’ cruise liner li 

waqfu mall-kosta Ghawdxija, xorta wahda Għawdex bħalissa mhux qed 

jibbenefika kemm suppost mis-settur tal-Cruise liners li qed jidħlu b’mod 

inkoraġġanti fil-Port il-Kbir. Għalkemm nifhmu li Għawdex ma’ jistgħax 

jesperjenza dak il-kobor ta’ Cruise liners, iżda xorta waħda konvinti li teżiti niċċa 

ta’ Cruise Liners ta’ kapaċita’ iżgħar li huma interessanti li jieqfu mall-kosta 

Għawdxija b’mod regolari. Madankollu nirrikonoxxu l-fatt li matul 2016 gew 

numru nkoragganti ta’ vapuri tal-passigieri li jixhed il-fatt li bil-mod il-mod 

Ghawdex qed jidhol anke f’dan is-settur. 

 

Għalhekk qed nipproponu li l-baga li hemm il-barra mill-bajja tax-Xlendi, tkun 

ankrata b’mod aktar sikur u li jsiru bagi ohra l-barra mill-port Marsalforn u l-barra 

mill-Port ta’ l-Imġarr sabiex dawn joffru faċilitajiet ta’ rmiġġ alternattivi f’postijiet 

differenti madwar Ghawdex. 

 

Marinas 

 

Settur ieħor li jifforma parti mill-pakkett turistiku Għawdxi huwa dak tal-jottijiet. 

Dan huwa settur li għandu fejn jista’ jiżviluppa iktar fil-gżira Għawdxija. Il-

privatizzazjoni tal-Marina tal-Mgarr kien pass fid-direzzjoni it-tajba ghaliex issa 

ghandna Marina li qed tkun immexxija fuq linji professjonali. 

 

Mandanakollu din il-privatizzazjoni ma’ solvietx il-problema ta’ nuqqas ta’ irmigg 

fil-port tal-Mgarr. Għalhekk il-Gozo Tourism Association qed tressaq s-

suġġeriment sabiex il-Marina fil-port ta’ l-Imġarr ikollha l-kapaċita’ li tlaħħaq 

mad-domanda eżistenti b’mod professjonali u li jinħolqu iktar marinas b’mod 

specjali fil-portijiet turistici Għawdxin, kif propost iktar il-quddiem. 

 

Bajjiet ta’ Kwalita’ 

 

Għawdex huwa żgħir u ż-żgħir huwa sabiħ. Hekk huma l-bajjiet kollha Għawdxin. 

Iżda ejjew naraw li dawn il-ftit bajjiet tagħna jingħataw l-attenzjoni meħtiega 

sabiex ikunu mhux biss ta’ attrazzjoni għat-turisti,  iżda anke għalina l-Għawdxin u 

Maltin stess li niffrekwentawhom.  

 

Qed nipproponu li wara li l-bajja tar-Ramla l-Hamra inghatat l-istatus ta’ Blue 

Flagged Beach, issa imiss li ċerti bajjiet ohra bħal San Blas u Ħondoq ir-Rummien 

li jinghataw dan l-istatus. Ghandu  jsir investiment fihom sabiex jiġu rranġanti u 

mmaniġjati b’mod li jkunu jistgħu jingħataw l-istatus ta’ Blue Flagged beaches,  li 

allura jkun iċ-ċertifikat iehor ta’ eċċellenza sabiex wieħed jagħmel użu mill-

faċilitajiet tagħhom.  

 

Qed nipproponu wkoll li jsir studju sabiex mingħajr ma’ jsir sfreġju ambjentali  tal-

kosta Għawdxija, b’ mod partikulari l-portijiet żgħar  Għawdxin, jiġu żviluppati  

b’faċilitajiet u anke b’attrazzjonijiet turistiċi. 

 

 

Diving 

 

Din hija nicca turistika ta’ importanza konsiderevoli fis-settur turistiku Ghawdxi. 

Nicca li Ghawdex irnexxilu jisfrutta b’mod tajjeb minkejja diversi diffikultajiet li 

wiehed ghadu jiltaqa maghhom. Il-Gozo Tourism Association hija rikonoxxenti 

ghad-diversi progetti infrastrutturali li saru matul dawn l-ahhar hmistax il-sena li 

matulhom rajna sinergija bejn Gvern u privat sabiex setghu gew rrealizzati diversi 

progetti li hafna minnhom gew ko-finazzjati mill-Unjoni Ewropea. 

 

Fost dawn issemmu l-Hyperbauric Unit fl-isptar Generali ta’ Ghawdex, il-Master 

Plan tad-diving madwar Ghawdex, il-kampanja ta’ promozzjoni ta’ Ghawdex 

bhala destinazzjoni ghad-diving, l-gharqa ta’ zewg vapuri il-Cominoland u l-

Karwela fix-xatt l-ahmar li flimkien ma’ MV Xlendi qed joholqu sit artificjali sabiex 

jintuza mill-ghaddasa meta ikun rih majjistral, kif ukoll id-diversi publikazzjonijiet li 

saru bl-ingliz, Germaniz u Franciz. Barra dan ittiehdu diversi inizjattivi sabiex 

jittejjeb kemm l-access kif ukoll l-facilitajiet fuq il-kosta Ghawdxija min fejn issir d-

diving bhalma huma slielem fil-bahar, facilita’  ta’toilets, kif ukoll titjib fl-access 

ghas-sit tad-diving. 

 

Master Plan 

 

L-Gozo Tourism Association tinnota li fl-2006 kien sar studju u gie mfassal Master 

Plan estensiv ghad-diving f’Ghawdex. Madankollu dawn il-mizuri u l-interventi li 

hemm elenkati f’dan il-pjan ta’ azzjoni ghadhom ma’ gewx implimentati. 

Ghaldaqstant il-Gozo Tourism Association qed tipproponi li mill-iktar fis possibli 

jittiehdu passi sabiex jigi implimentat dan il-Master Plan tad-diving ghal 

Ghawdex mill-iktar fis possibli, u dan ghall-beneficcju tal-industrija turistika 

Ghawdxija. 

Marine Protected Areas 

 

L-Gozo Tourism Association qed tipproponi wkoll li jigu ddentifikati siti fuq il-bahar 

madwar il-kosta Ghawdxija li jkun maghrufa bhala Marine Protected Areas, li 

fihom ma’  jkunx jista jsir ebda tip ta’ sajd, sabiex jitrawwem il-hut fihom ghal 

skopijiet ta’ diving. 

 

Il-Gozo Tourism Association qed tipproponi li dawn il-Marine Protected Areas 

jkunu mharsa kemm bil-ligi kif ukoll li jkun hemm korp imwaqqaf apposta li jara li 

tithares  thares u tigi nforzata din il-ligi. Post kostali li jkun jaqbel li jkun ddikjarat 

bhala Marine Protected Areas huwa ix-Xatt l-Ahmar. 

 

Bagi ta’rmigg 

 

Id-diversi membri tal-Gozo Tourism Association fis-settur tad-diving,  qed 

jilmentaw b’mod regolari li f’certu zoni l-attivita’ marittima mall-kosta Ghawdixja  

x’drabi qed thassar, u teqred qiegh il-bahar. Barra min hekk din l-attivita’ qed  

timpedixxi t-tkabbir u l-harsien ta’ diversi speci ta’  hut li jbejtu madwar il-kosta 

Ghawdixja.  

 

Ghaldaqstant il-Gozo Tourism Association, qed tipproponi li jigu ankrati bagi fil-

bajja ta’ Mgarr ix-Xini li fiha ibejjet is-Sea Horse, sabiex l-opri tal-bahar jorbot 

maghhom, flok li jintuzaw l-ankri li jkun qed jeqridu dawn l-ispeci ta’ hut bit-tkarkir 

taghhom. 

 

Bagi ohra ghandhom ikunu ankrati anke fil-Majjistral tal-Gzira Ghawdxija, fil-

ponta ta’San Dimitri,  sabiex d-dive Centres ikunu jistghu jorbtu l-opri tal-bahar 

taghhom maghhom,  minflok li jitfghu l-ankri li permezz taghhom issir hsara lil 

koralli li jinsabu hawnhekk f’qiegh il-bahar. 

 

Niċec Turistici 
 

Huwa fatt  li t-turizmu f’Għawdex huwa staġjonali u jekk irridu li negħlbu din l-

istaġjonalita’, hemm bżonn li noħolqu iktar niċeċ turistici f’Għawdex. Dawn in-

nicec iridu jkunu marbuta ma’ attivita’ li tista ssir fix-xhur tax-xitwa sabiex noholqu 

attrazzjonijiet fix-xhur l-iktar difficli ghat-turizmu f’Ghawdex. 

Konferenzi 

 

Settur turistiku li Għawdex ftit jew xejn qed jiggwadanja minnhu huwa s-suq tal-

konferenzi. Filwaqt li nirrikonoxxu l-impenn tal-Ministeru tat-Turizmu u tal-Malta 

Tourism Authority  f’dan ir-rigward, qed nipproponu li, il-Malta Tourism Authority 

permezz tal-unit tal-konferenzi li tinkorpora fi ħdanha, tieħu diversi inizzjattivi 

specifici,  sabiex tħajjar konferenzi b’mod partikolari dawk ta’ daqs żgħir u 

medju, halli dawn ikunu jistgħu jzammu f’Għawdex. 

 

Barra minhekk qed nipproponu li jingħataw inċentivi anke permezz ta’ skemi 

“tailor made” sabiex thajjar  l-istabbilimenti Ghawdxin jinvestu biex l-proprjeta’ 

taghhom tkun tista’ tilqa fiha il-konferenzi . 

 

Il-Gozo Tourism Association, qed tipproponi wkoll li konferenzi ta’ daqs zghir u 

medju li jkunu sponsorjati jew organizati mill-Gvern Centrali ghandhom jinzammu 

f’Ghawdex. B’hekk is-settur turistiku Ghawdxi  jkun qed jigi espost b’mod dirett 

fis-suq tal-konferenzi bit-tama li dan il-qasam ikompli jikber. 

 

Stagun Operistiku 

 

Għawdex għalkemm żgħir għandu hafna  potenzjal. Għandu potenzjal fl-

Għawdxin stess, għaliex l-Għawdxin huma poplu ħawtiel u kreattiv. Madanakollu 

mhux dejjem qed nisfruttawh bizzejjed dan il-potenzjal. Hawnhekk qed nirreferu 

għall-opri liriċi li ż-żewġ Soċjetajiet filarmonici tal-Belt Victoria jippreżentaw kull 

sena matul ix-xahar ta’ Ottubru.  

 

Il-Gozo Tourism Association qed tipproponi  li jitwaqqaf staġun operistiku 

f’Għawdex bejn iż-żewġ teatri. Dan jista’ jsir bi sforz ġenwin u kollettiv bejn l-

entitajiet kollha involuti u nterressati. B’hekk inkunu qed noħolqu niċċa oħra 

turistika li Għawdex hu magħruf għalija diga mas-suq domestiku izda 

ghadna ma’ sfruttajnix bizzejjed  l-potenzjali li nattiraw turisti speċifiċi ghall-opra. 

 

Karnival 

 

Il-karnival ukoll hija attivita’ kulturali li Ghawdex irnexxilu jisfruttaha sabiex 

jiggennera attivita’ ekonomika fuq din il-Gzira matul il-jien tax-xitwa. Illum il-

gurnata l-Karnival ta’ Ghawdex sar imfittex minn hutna l-Maltin, u dan il-perjodu 

sar li iktar zmien li fih jigu Maltin fostna. 

Ghalhekk ghalkemm f’Ghawdex irnexxilna nkabbru u ndawwru l-karnival bhala 

nicca turistika ghas-suq domestiku, madankollu ghad ma’ irnexxilniex nattiraw 

turisti barranin ghal Karnival Ghawdxi. 

 

Hawnhekk il-Gozo Tourism Association qed tipproponi li l-Malta Tourism Authority, 

flimkien mad-Direttorat tat-Turizmu u Zvillup Ekonomiku fi’hdan il-Ministeru ghal 

Ghawdex u r-rapprezentanti tas-settur turistiku jibdew kampanja promozzjonali 

mmirata sabiex tesponi l-attivita’ karnivaleska f’Ghawdex. 

 

Mixjiet fil-kampanja 

 

Nicca li diga ghandha gheruq sewwa fis-settur turistiku Ghawdxi hija l-attivita’ 

ta’ mixjiet fil-kampanja Ghawdxija. Ghandna diga diversi operaturi barranin li 

qed jbieghu lil Ghawdex bhala destinazzjoni li fiha tista’  taghmel mixjiet twal 

f’kampanja nadifa, rurali u anke spettakulari. 

 

Izda sabiex inzommu dawn l-operaturi interessati dejjem fid-destinazzjoni 

Ghawdxija u anke nattiraw kemm operaturi ohrajn kif ukoll turisti diretti, hemm 

bzonn li l-infrastruttura tal-kampanja Ghawdxija tigi imsahha u mibdula mill-lejl 

ghan-nhar. 

 

F’dan is-sens il-Gozo Tourism Association qed tipproponi li l-Gvern Centrali, 

flimkien mall-gvernijiet lokali jfasslu u jwettqu program estensiv ta’ tindif tal-

kampanja Ghawdxija, inkluz il-widien kollha Ghawdxin minn hafna imbarazz,  

zibel u skart iehor. 

 

Il-Gozo Tourism Association qed tipproponi li l-Gvern Centrali, flimkien mall-

gvernijiet lokali jfasslu u jwettqu program estensiv ta’ bini u rrangar ta’ hitan tas-

sejjieh fil-kampanja kollha Ghawdxija. 

 

Il-Gozo Tourism Association qed tipproponi wkoll li jigu mfassla diversi mixjiet fil-

kampanja Ghawdxija li matulhom wiehed issib pannelli ta’ interpretazzjoni, 

bankijiet u kenn ghall-mistrieh waqt il-mixja, kif ukoll sinjali li jindikaw id-direzzjoni 

tal-mixja. Dawn il-mixjiet  ghandhom ikunu ikkumplimentati permezz ta’ 

publikazzjoni li jkollha gabra ta’ taghrif storiku, kulturali, u anke informazzjoni ohra 

relevant mall-mixja rispettiva. 

  

 

 

 

 



 12 

Turizmu Religjuz 

 

l-Gzejjer Maltin huma maghrufa ghat-twemmin religjuz taghhom. Anke l-istorja 

taghna hija kollha b’mod jew iehor minsuga madwar dan it-twemmin. 

Missirijietna esprimew is-sentimenti religjuzi taghhom billi mall-medda taz-zmien 

bnew, u attrezzaw knejjes u katidrali fiz-zewg Gzejjer li  huma xhieda tal-fidi li 

haddan dan il-poplu, barra li huma wkoll postijiet li saru Santwarji Religjuzi, kif 

ukoll attrazzjonijiet turisitici ghar-rikezzi artistici li bihom huma mzejjna. 

 

F’ dan is-xenarju, Ghawdex ukoll jinkwadra,  permezz tal-katidral tieghu, kif  ukoll 

b’diversi Santwarji Marjani  u knejjes Parrokkjali li ghandu mferxa mall-gzira 

kollha. Ghalhekk il-Gozo Tourism Association temmem li Ghawdex ghandu 

potenzjali li jisfrutta din in-nicca tat-turizmu religjuz.  

 

F’dan is-sens il-Gozo Tourism Association qed tipproponi li jigi mfassal pjan ta’ 

azzjoni sabiex wara li jkunu  allokati fondi specifici, ssir kampanja promozzjonali 

barra minn Malta ma’ dawk l-operaturi turistici li jispecjalizzaw fi-turizmu religjuz. 

 

Il-Gozo Tourism Association qed tipproponi wkoll li tinzamm konferenza annwali 

internazzjonali dwar il-potenzjal li Ghawdex ghandu ghat-turizmu religjuz u li 

ghaliha jigu mistiedna operaturi turistici f’ dan il-qasam. 

 

 

Agri-Turiżmu 

 

L-eżempju tal-prodott Għawdxi tal-Farmhouse jista’ jservi bħala mudell sabiex 

wieħed johloq prodott li jkollu l-kapaċita’ li joffru attrazzjoni ġdida filwaqt li 

jesponi dak kollu li huwa Għawdxi.  

 

Għalhekk il-Gozo Tourism Association qed tipproponi li tigi mfassla policy  fuq 

livell regjonali u nazzjonali  u jsiru linji gwida fir-rigward ta’ l-Agro turiżmu. 

 

Il-Gozo Tourism Association qed tipproponi wkoll li matul it-tfassil ta din il-policy, l-

Assocjazzjoni ghandha tkun involuta sabiex taghti l-opinjonijiet u l-veduti tal-

membri taghha. 

 

Qed nipproponu li jitfasslu skemi anke ko-finazzjati mill-EU li minnhom jistghu 

jibbenefikaw dawk il-progetti ta’ żvilupp sostenibbli li jsiru f’Għawdex bi skop ta’ 

agri- turiżmu. 

Il-Gozo Tourism Association tipproponi li d-destinazzjoni Ghawdex ghandha 

thajjar li l-istabillimenti Ghawdxin sabiex jippromovu u juzaw l-prodott tipiku 

Ghawdxi,  kemm fl-ikel kif ukoll fix-xorb.  

 

Darba fis-sena ghandha titghella attivita’  bl-isem TIPIKU bis-sehem tal-industrija 

tat-turizmu, kif ukoll bil-participazzjoni ta’ stabilimenti li jipprovdu ikel u xorb 

tipikament Ghawdxi, sabiex il-prodott Ghawdxi jigi iktar maghruf u apprezzat 

ghal genwinita’ tieghu. 

 

 

Festi Nazzjonali 

 

Bhala pajjiz illum il-gurnata qed niccelebraw hames festi pubblici.  Hawnhekk 

ukoll Ghawdex qed igawdi turistikament minnhom. Dan jigri meta b’mod 

specjali xi whud minn dawn il-festi pubblici jahbtu l-Gimgha. Meta jigri hekk 

f’Ghawdex generalment ikollna nflus ta’ Maltin li jahtfu l-opportunita’  ta’ 

weekend twil. 

 

F’dan ir-rigward il-Gozo Tourism Association qed tipproponi li wahda min dawn il-

hames festi pubblici dik tas-Sette Giungio, ghandha tigi moghtija bhala vaganza 

pubblika fil-gurnata tal-Gimgha li tkun l-eqreb lejn is-seba’  ta’ Gunju. 

 

Dan sabiex ikunu qed nizguraw weekend twil iehor  li f’Ghawdex johloq hafna 

attivita’  ekonomika li tolqot mhux lis-settur turistiku biss.  

 

Trasport pubbliku  

 

L-introduzzjoni tas-servizz il-gdid ta’ trasport pubbliku permezz tal-Arriva lura fis-

sajf tal-2012, kien pass li halla effetti posittivi fuq l-industrija turisitka Ghawdxija. 

Dan ghaliex fejn qabel it-trasport pubbliku kien kwazi ineziztenti llum l-gurnata 

ghandna sistema ta’ transport pubbliku li bazikament qed tilhaq lil kull rokna tal-

Gzira u dan ghal meda twila ta’ hin. 

 

Ghalkemm il-Gozo Tourism Association hija sodisfatta bis servizz tat-trasport 

pubbliku f’ Ghawdex, xorta wahda ghad fadal spazju fejn wiehed ikompli ttejjeb 

dan is-servizz. 

 

F’dan is-sens il-Gozo Tourism Association qeghda tipproponi li l-iskeda tal-karozzi 

tal-linja li jitilqu mic- Cirkewwa ghandha tigi rrangata b’mod li tkun 

tikkumplimenta s-servizz bil-bahar tal-Gozo Channel.  Barra minhekk hemm 

bzonn li diversi bus stops madwar Ghawdex b’mod specjali dawk l-iktar 

frekwentati u dawk li qeghdin f’postijiet turistici ghandhom ikunu servuti min 

ilqugh adegwat kontra l-elementi. 

 

Zvilupp posittiv iehor li gie introdott f’Ghawdex kien is-servizz tal-hop-on, hop-off, 

li wkoll kompla ghamel lil Ghawdex turistikament accessibli. Madankollu l-

kompetizzjoni bejn z-zewg operaturi ta’ dan is-servizz hafna drabi qed jispicca 

jkollu effett negattiv fuq id-destinazzjoni.  

 

Il-Gozo Tourism Association qed tipproponi li l-bejgh ta’ dan is-servizz ghandu jsir 

biss f’Ghawdex min gabbani mwaqqfa apposta barra mit-terminal tal-Mgarr. 

Ma’ ghandu jkun ittollerat ebda bejgh barra min dawn il-gabbani sabiex b’hekk 

inkunu qed noffru servizz organizzat u ordnat. 

 

 

 

Facilitajiet ta’ Parkegg u investiment sabiex titnaqqas il-kongestjoni tat-traffiku 

 

Huwa fatt maghruf li Ghawdex qed niffacjaw problem ta’ nuqqas ta’ parkegg 

kemm fil-belt kapitali kif ukoll f’certi zoni turisti bhalma huma l-Mgarr, Marsalforn u 

x Xlendi, kif ukoll il-bajjiet l-iktar  popolari Ghawdxin. 

 

Ghalkemm is-servizz tat-trasport pubbliku jista’ jtaffi din il-problem, madankollu l-

Gozo Tourism Association thoss li ghandu jsir zvilupp infrastrutturali sabiex 

innaqqsu l-impatt tal-problema tal-parkegg. F’dan ir-rigward il-Gozo Tourism 

Association qed tipproponi bini u jew estensjoni ta’ spazji ta’ parkegg fir-Rabat, 

Marsalforn, ix-Xlendi u l-Mgarr. 

 

Il-Gozo Tourism Association qed tipproponi wkoll li Transport Malta taghti 

incentivi sabiex aktar haddiema Ghawdxin juzaw it-trasport pubbliku 

specjalment fuq ir-rotot lejn u mill-Mgarr. Dan jista jsir ukoll billi tinghata l-

possibilita’ ta’ biljett wiehed u komuni ghall-passagg kemm fuq tal-linja kif ukoll 

ghal fuq il-vapuri tal-Gozo Channel. 

 

Il-Gozo Tourism Association qed tipproponi li l-ufficini tal-Gvern li bhalissa huma 

kollha kkoncentrati fil-bini tal-Isptar il-qadim ghadhom jigu trasferiti f’bini mibni 

apposta u mghammar bil-bzonnijiet kollha li jkun il-barra mill-belt Vittorja. B’hekk 

inkunu qed innaqqsu t-traffiku fil-belt kapitali u l-bzonn ta’ iktar parkegg. 

Toroq Alternattivi 

 

Sabiex jittaffa t-traffiku u jinholqu toroq alternattivi, il-Gozo Tourism Association 

qed tipproponi l-bini ta’ Ring road madwar il-Belt Vittorja. B’ hekk it-traffiku li jkun 

irid jaqsam il-Gzira ma jkunx kostrett li jghaddi mic-Centru tal-Belt Kapital. Barra 

minhekk il-Gozo Tourism Association qed tipproponi il-bini ta’ triq gdida li mit-

Terminal tal-Mgarr twassal fil-bidu tar-Rahal ta’ Ghajnsielem vicin id-dar tal-

Anzjani li qed tinbena bhalissa. Din hija bzonnjuza hafna ghaliex prezentament il-

konnettivita’ bejn il-port tal-Mgarr u l-kumplament ta’ Ghawdex qed tghaddi 

minn triq wahda u unika u alla hares qatt din tispicca li tisfronda ghaliex 

verament Ghawdex jigi izolat. 

 

Titjieb u tisbih fil-postijiet turistici 

 

Ghawdex hija Gzira zghira madanakollu hija Gzira ta’  gmiel naturali. Izda huwa 

dmir tal-pajjiz li din il-Gzira nzommuha nadifa, organizzata u ordnata.  It-turisti li 

jzurna rridu noffrulhom prodott turistiku li jaghmel gieh lid-destinazzjoni.  

 

Il-Gozo Tourism Association tirrikonoxxi t-titjib fl-infrastruttura li sar dawn l-ahhar 

snin f’Ghawdex. Qed nirreferu ghall-bini mill-gdid tat-toroq, it-terminal tac-

Cirkewwa, ll-Villa Rundle, u il-progett taz-Zewwieqa Waterfront.  

 

Izda l-Gozo Tourism Association hi konvinta li ghad fadal hafna xi’ jsir sabiex 

nistghu nghidu li Ghawdex huwa destinazzjoni totalment akkoljenti ghat-turist. 

 

Adventure Park 

 

Hafna mill-izvilupp turistiku f’Ghawdex qed ikun ikkoncentrat fuq l-

akkommodazzjoni u servizzi tal-ikel u xorb. Ftit jew xejn qed ikun hemm 

investiment f-attrazzjonijiet turistici sabiex meta l-visitatur jkun Ghawdex jkollu fejn 

jghaddi l-hin. 

Ghahekk il-Gozo Tourism Association qed tipproponi li jigi zviluppat Adventure 

Park ghal familja fis-sit fejn kien hem mil-landfill fil-Qortin tax-Xaghra. 

Barraminhekk ghandu jinholoq ukoll Water Park vicin il-kosta fin-naha tat-

tramuntana ta’ Ghawdex. 

Facilitajiet Sportivi 

Il-Gozo Tourism Association qed tipproponi wkoll li f’Ghawdex ghandu jsir 

investiment f’ diversi facilitajiet sportive bhalma huma tennis courts, Squash 

Courts, kif ukoll trakka tal-atletika. Ghandhom ikunu inkoraggiti u mghejjuna 

dawk l-entitajiet non-Governativi kif ukoll private sabiex jsir titjib u investiment 

f’faciltajiet sportivi li jattiraw training camps. 

 

Master Plans ta’Marsalforn u Xlendi 

 

F’dan ir-rigward il-Gozo Tourism Association qed tipproponi li jibdew kemm jista 

jkun malajr it-twettiq tal-pjanijiet ta’ tisbih li hemm ikkontemplati fil-bajjiet  ta’ 

Marsalforn u x Xlendi. It-twettiq ta’ dawn ix-xogholijiet zgur li jbiddlu dawn iz-

zewg postijiet tant poplar mat-turisti f’attrazzjonijiet kumplimentari ghas-sbuhija 

naturali ta’ Ghawdex. 

 

Il-Gozo Tourism Association qed tipproponi li dan it-tisbih jkun estiz anke ghall-

bajjiet tal-Qbajjar u x Xwejni li llum saru tant imfittxija mit-turisti b’ mod specjali 

dawk li jipprattikaw l-isport tad-diving. 

 

Barra minhekk il-Gozo Tourism Association qed tipproponi li z-zona fejn jinsabu s-

salini fix-Xwejni ghandha tkun wahda kkontrollata u mmanigjata sabiex ma’ ssirx 

iktar hsara lil wahda mill-iktar attrazzjonijiet turistici li ghandna f’dawn l-akwati. 

 

 

 

Harsien u titjib ta’ l-ambjent urban u rurali 

 

Is-sbuħija naturali li huwa mżejjen biha Għawdex hemm bżonn li nkomplu nieħdu 

ħsiebha u nkomplu nsaħħuha bil-manteniment ta’ l-ambjent fil-belt, l-irħula u l-

postijiet turistici tagħna. 

 

Għalhekk qed nipproponu t-twaqqif ta’ Unit li jkollu r-rwol speċifiku li jħares, 

jipproteġi u jsebbaħ kontinwament l-ambjent, kemm dak rurali kif ukoll dak 

urban madwar Għawdex . 

 

Rural Wardens 

 

Il-Gozo Tourism Association qed tipproponi l-introduzzjoni ta’ Rural Wardens 

sabiex ikomplu jharsu l-ambjent rurali Ghawdxi. Il-multi li jingabru minghand min 

jikser il-ligi,  ghandhom jintefghu f’fond specjali sabiex jigu nvesti fil-harsien tal-

ambjent rurali. 

Ghawdex Destinazzjoni ta’ Valur 

 

Matul is-snin, Ghawdex sar destinazzjoni favorita hafna mall-Maltin,  li diversi 

drabi matul is-sena jzuru il-Gzira Ghawdxija u jghaddu fostna ftit jiem. Izda matul 

dawn l-ahhar snin nibtet il-percezzjoni li Ghawdex sar destinazzjoni li mhix irhisa u 

li diversi stabbilimenti qed jitolbu prezzijiet iktar minn dawk li wiehed issib f’ Malta. 

 

Il-Gozo Tourism Association li tigbor fiha diversi setturi turistici Ghawdxin hija 

konvinta, li dan ma’ hux minnu u li l-maggor parti tal-istabbilimenti Ghawdxin 

qed jitolbu prezzijiet ragonevoli,  u li wiehed issib fis-suq meta kkomparati kemm 

ma’  dawk f’Malta kif ukoll barra minn Malta. 

 

Ghaldaqstant il-Gozo Tourism Association, filwaqt li hija konxja min din il-

percezzjoni, madankollu ma’  tistax tibqa’ ma’ taghmel xejn sabiex tikkumbatti 

din l-ideja kompletament zbaljata. 

 

Barra li hija kommessa li tkompli tishaq mall-membri taghha sabiex joghqodu 

attenti rigward il-prezzjiet li jiccargjaw, il-Gozo Tourism Association qed 

tipproponi li tigi ntrodotta iskema li fiha jidhlu dawk l-istabbilimenti Ghawdxin li 

jharsu diversi regolamenti u kriterji stabbiliti li jassiguraw lill-klijent li dawk is-servizzi li 

qed jinghataw minn dak l-istabbiliment huma ta’ valur tal-flus li qed jonfoq.  

 

Din l-iskema bl-isem Value Gozo ghandha tkun imhaddma mill-MCCA, l-MTA u l-

GTA. F’ dan ir-rigwad diga’ qed issir xoghol sabiex jitfassal qafas li fuqu jsiru d-

diskussjonijiet mall-imsiehba kollha.  

 

Zvilupp ta’ Stabbilimenti Turistici 

 

Huwa fatt maghruf li Ghawdex hija Gzira zghira u kull zvilupp jista’  jkollu impatt li 

jista jkun negattiv u jew posittiv. Madankollu ma’ jistax jkun li destinazzjoni bhal 

Ghawdex ma’ tkomplix tizviluppa l-qasam turistiku sabiex din il-Gzira tibqa’ 

kompetittiva. Ghalhekk iridu nkunu ghaqlin bizzejjed sabiex insibu dak il-bilanc 

bejn zvilupp sostentibbli u z-zamma tal-karattru Ghawdxi. 

 

Carrying Capacity Assessments 

 

F’dan ir-rigward il-Gozo Tourism Association qed tipproponi studji dwar il-Carrying 

Capacity fid-diversi setturi turistici Ghawdxin fosthom: numru ta’soddod fil-

lukandi u l-farmhouses, numru ta’ ristoranti, numru ta’ diving centres etc. Dawn l-

Assessments ghandhom ikun il-gwida ta’ zvilupp futur f’dawn l-oqsma 

f’Ghawdex. B’dawn il-linji gwida barra li nkunu qed nizviluppaw b’mod 

sostenibbli, nkun qed inharsu l-kompettivita’ tal-istabilimenti turistici Ghawdxin. 

 

Profitabilita’ u Kompetitivita’ 

 

Huwa fatt maghruf li ghalkemm it-turizmu fil-Gzejjer Maltin kompla jizdied f’dawn 

l-ahhar snin. Anke f’Ghawdex kellna zjieda fin-numri ta’ turisti barranin  li zaru lil 

Ghawdex. Madankollu l-profitabilita’ tal-istabbilimenti Ghawdxin xorta ma’ 

marritx il-quddiem minhabba diversi ragunijiet. Fost dawn ta’ min isemmi z-zjieda 

fit-tariffi tal-kontijiet tad-dawl u l-ilma li minhabba fihom l-ispejjes tal-operat kollha 

gholew ukoll. Il-konsegwenza ta’ dan kollu kienet li minkejja zjieda fit-turisti,  l-

profitabilita’  tal-istabilimenti turistici Ghawdxin naqset flok zdiedet. Ghalhekk il-

Gozo Tourism Association qed tipproponi li jkun hemm rohs fuq il-kontijiet tad-

dawl u l-ilma ghal istabilimenti turistici kollha Ghawdxin. 

 

Rata tal-VAT 

 

Sabiex inkomplu ntaffu l-problema tal-kompettivita’  tal-Gzira Ghawdxija l-Gozo 

Tourism Association qed tipproponi li r-rata tal-vat fuq l-akkommodazzjoni 

f’Ghawdex ghandha tonqos min 7% ghal 5% kif kienet originaljament. Barra 

minhekk il-Gozo Tourism Association qed tipproponi li r-rata tal-VAT fuq servizzi 

ipprovduti mir-ristoranti, diving, transport u servizzi relatati ohra tonqos minn 18% 

ghal 13 %. B’din il-mizura r-rati tal-offerta turistika ta’ Ghawdex jorhsu u b’hekk d-

destinazzjoni Ghawdxija tkun  wahda iktar kompetitiva. 

 

Rizorsi Umani fl-industrija turistika 

 

Għawdex ukoll għandu l-problemi tiegħu fejn jidħol is-suq tax-xogħol. Is-settur 

turistiku qed jgħix il-problema ta’ nuqqas ta’ ħaddiema f’dan is-settur.  

 

Dan in-nuqqas ta’ haddiema mhux ser jittaffa mill-lum ghal ghada u dan jista’ jsir 

biss jekk ikun hemm pjan ta’ azzjoni li jinvolvi fih lil diversi partijiet koncernati. 

 

Studji Turistici fl-iskejjel sekondarji 

 

Il-Gozo Tourism Association qed tipproponi li fil-kurrikulum tal-iskejjel Sekondarji 

f’Ghawdex ghandu jidhol is-suggett tat-turizmu, sabiex l-istudenti Ghawdxin, 

matul iz-zmien taghhom fl-iskola, ikunu konxji mill-importanza tat-turizmu ghal 

Gzira Ghawdxija, kif ukoll jkunu infurmati bid-diversi opportunitajiet ta’ karrieri li 

wiehed jista jaqbad fil-futur fit-turizmu f’Ghawdex. 

Il-Gozo Tourism Association qed tipproponi wkoll li jitwaqqaf bord maghmul mir-

rapprezentanti edukattivi Ghawdxin kemm fl-iskejjel Governattivi kif ukoll dawk 

privati, l-iskola tal-ITS, il-Gozo Tourism Association u l-MTA sabiex fuq bazi regolari 

jiddiskuti w jipproponi azzjonijiet li jhajru iktar student Ghawdxin li jharsu lejn 

karriera fit-turizmu f’ Ghawdex. 

 

L-Iskola tal-ITS f’Ghawdex 

 

Il-Gozo Tourism Association filwaqt li tesprimi s-sodisfazzjoni għall-bini tat-Training 

Hotel fil-Qala, (ITS)  qed tipproponi li din ma’ tkunx użata biss  bħala estensjoni 

ta’ l-Istitut għall-Istudji Turistiċi,  iżda wkoll  li jkollha identita’ taghha, bhala istitut 

regjonali li jkun kapaċi joffri korsijiet għal bżonnijiet turistiċi u reali tal-Għawdxin.  

 

Dan jista’ jintlaħaq ukoll billi t-tmexxija ta’ l-iskola tkun waħda strateġika u ffukata 

fuq il-ħtiġijiet ta’ l-industrija turistika f’Għawdex, b’konsultazzjoni kontinwa mall-

industrija turistika Ghawdxija u billi jkollha akkreditazzjoni ma’ istitut ta’ fama 

internazzjonali. Dan sabiex is-servizz fl-istabbilimenti turistici Għawdxin jilħaq livelli 

u standards għoljin li jkunu rikonoxxuti  internazzjonalment. 

 

 

 

Child Care Centres 

 

In-nuqqas ta’ haddiema fl-industrija turistika f’Ghawdex jista jkun anke imtaffi 

jekk inhajjru iktar nisa sabiex iharsu lejn xoghol f’din industrija. 

 

Sabiex jintlahaq dan il-ghan irid ikun hemm pjan ta’ azzjoni b’vizzjoni cara fejn 

ghandna naslu. Il-Gozo Tourism Association qed tipproponi li azzjoni li jista’  

jkollha impatt posittiv sabiex iktar nisa jithajjru jaqdu karriera fit-turizmu huwa t-

twaqqif ta Child Care Centres fil-postijiet turistici ewlenin. 

 

Il-Gozo Tourism Association qed tipproponi li dawn il-Child Care Centres 

ghandhom jitwaqqfu f’Marsalforn u fix-Xlendi fejn hemm l-iktar koncentrazzjoni 

ta’ stabbilimenti turistici. Is-Servizzi f’dawn il-Child Care Centres ghandhom 

jinghataw b’xejn lil dawk l-ommijiet li jhallu t-tfal taghhom waqt li huma jkunu fl-

impjieg fi stabbiliment turistiku. 

Premju Haddiem tas-Sena 

 

Il-Gozo Tourism Association hija kburija li matul dawn l-ahhar disa snin organizzat 

ik-Gozo Tourism Awards ghas-settur turistiku f’Ghawdex. Dan bil-ghan ewlieni li 

jigu  rikonoxxuti  il-haddiema kollha fis-settur turistiku Ghawdxi, kif ukoll l-

intraprendituri Ghawdxi li huwa l-perm tas-success ta’ din l-Industrija.  Il-Gozo 

Tourism Association qed tipproponi li l-Assocjazzjoni tkun moghtija ghajnuna 

sabiex tkompli torganizza dan il-premju halli nkomplu nsahhu l-qasam tar-risorza 

umana fis-settur turistiku. 

 

Diskriminazzjoni Pożittiva 

 

It-turizmu f’Għawdex, barra li jbati minn insularita’ doppja, jbati wkoll mill-fatt li s-

suq turistiku huwa wieħed staġjonali ħafna. Barra minhekk l-istaġun turistiku 

f’Ghawdex huwa wieħed qasir hafna.  

 

Ghalhekk il-Gozo Tourism Association qed tipproponi li l-istabilimenti  turistici 

f’Ghawdex li jkunu licenzjati mill-MTA,  ikunu diskriminat pozittivament fid-diversi 

mizuri li l-Gvern tal-gurnata jista’  jiehu minn zmien ghal zmien.  Din id-

diskriminazzjoni positiva rajniha tigi implimentata fir-riduzzjoni tal-hlas tal-licenzji  

ghal stabilimenti turistici f’Ghawdex. Dawn il-mizuri jghinu wkoll sabiex jonqos l-

ammont ta’ stabilimenti li ma humiex illicenzjati. 

 

Il-Gozo Tourism Association qed tipproponi li dan l-ezempju jkompli jkun mifrux 

iktar fuq diversi licenzji ohra li jhallsu stabilimenti turistici Ghawdxin. Permezz ta’ 

din is-sistema l 

 

Iktar Strutturi Reġjonali 

 

Għawdex huwa gżira reġjun u għalhekk f’certi aspetti jrid ikollu strutturi reġjonali 

sabiex jikkumpensaw għall-insularita’ doppja. Dawn l-istrutturi regjonali ma’  

ghandux ikollhom l-iskop biss li jkunu kopja ta’ strutturi simili f’Malta,  izda irid 

ikollhom ukoll r-rwol li jkunu nnovattivi u anke specifici fl-azzjonijiet taghhhom fuq 

livell regjonali. 

 

 

 

 

 

 

 



 21 

Gozo Tourism Association  

 

It-twaqqif ta’ din l-Assoccjazzjoni  fl-1999 kien pass fid-direzzjoni t-tajba, ghaliex 

din l-entita’  stabiliet ruha u saret il-vuci regjonali tas-settur turistiku Ghawdxi fuq 

livell Nazzjonali. 

 

Il-Gozo Tourism Association qed tipproponi li bhala wiehed mill-korpi kostitwiti 

Ghawdxin ghandha tkompli tinghata dak is-sapport u ghajnuna finanzjarja u 

klerikali  li nghatat sa’ issa.   

 

Barra min hekk il-Gozo Tourism Association qed tipproponi wkoll li sabiex tkompli 

taqdi l-funzzjoni taghha b’mod professjonali ghandha tinghata dak is-sapport 

kollu possibli sabiex ikollha ufficcju attrezzat ghall-operat taghha u li jaqdi l-

htiegijiet tal-lum. 

 

Uffiċċju Regjonali  ta’ l-istatistika 

 

Il-Gozo Tourism Association laqghet b’sodisfazzjon il-ftuh tal-Ufficcju Regjonali ta’ 

l-Istatistika fir-Rabat Ghawdex fis-sena 2014.  

 

Għalhekk il-Gozo Tourism Association qed tipproponu li dan l- uffiċċju reġjonali 

ta’ l-istatistika, jkompli jigi attrezzat bir-risorzi kollha possible sabiex ikollna iktar 

informazzjoni u statistika dettaljata mhux biss fuq numri turistici,  izda anke dawk li 

ghandhom x’jaqsmu ma’ agrikoltura, sajd, kif ukoll ma’ l-industriji tal-manifattura, 

kostruzzjoni, servizzi u anke impjiegi. 

 

 

 

Kumitat Regjonali Ghawdxi 

 

It-Twaqqif xi snin ilu tal-Kumitat Regjonali Ghawdxi kien pass tajjeb hafna li fl-

ahhar wassal li llum  Għawdex ghandu wkoll r-rappreżentanti permanenti tiegħu 

fuq il-Kunsill Malti għall-Iżvilupp Ekonomiku u Soċjali (MCSED), sabiex dawn 

iressqu suġġerimenti u proposti li jolqtu l-gżira Għawdxija. 

 

Bħala gżira Reġjun,  Għawdex kien jistħoqqlu li jkollu l-vuċi tiegħu biex tinstema’ 

madwar il-mejda tad-diskussjoni u tad-deċiżjoni.  

 

Il-Gozo Tourism Association qed tipproponi li dan il-kumitat Regjonali jinghata 

iktar appogg u ghajnuna permezz ta’ ufficcju regjonali u anke rizorsa umana 

sabiex ikompli jaqdi l-fuzzjoni tieghu fuq bazi regjonali u jwassal il-lehen tal-korpi 

kostitwiti kollha Ghawdxin fuq il-mejda tad-diskussjoni f’Malta. 

 

Rappreżentanza fi Brussel 

 

Għawdex ukoll qed jgħix ir-realta’ ta’ gżira reġjun fl-Unjoni Ewropea. Nemmnu li 

jeżistu ħafna opportunitajiet fejn nistgħu nisfruttaw aktar mis- sħubija fl-Unjoni 

Ewropea. F’dan is-sens qed nipproponu li Għawdex ikollu rappreżentanza 

permanenti fi Brussel, sabiex ikollna iktar konoxxenza ta’ dak li qed jigri fl-Unjoni 

Ewropea u nimmassimizzaw il-potenzjal offrut mir-regjonalita’ ta’ Għawdex. 

 

Konkluzjoni 

 

Dawn is-suġġerimenti hawn fuq elenkati huma frott l-esperjenza u l-għarfien ta’ 

dawk li  operaw fis-setturi turistiċi f’Għawdex matul is-snin. Huma proposti u 

xewqat  meqjusa u msejsa fuq il-bżonn li jinħass minn żmien għal żmien f’dan is-

settur tant importanti u li ssaħħaħ l-identita’ tal-gżira Għawdxija. 

 

It-twettiq ta’ dawn il-proposti jkompli jsostni u jsaħħaħ il-ħidma tas-settur turistiku 

b’risq il-ġid ekonomiku, turistiku u soċjali Għawdxi.  

